
Nkɛ nsa kamaa mʋ, ba kpɩɩ ɔkyɩɩfɔ Kena kadɛ tɔ Galile 
Ɔsʋwʋlɛ sʋ. Yesu mu‐nyi bʋ tʋtɔ. Nɩɩ ba da kɩbaa tɔ tɩɩ 
Yesu maa mʋ abɩɩlapʋ gbaa kɩkyɩɩfɔ mʋ tɔ.



Saŋa mʋ nɩɩ nta ɩ pwagɛ bamʋ mʋ, Yesu mu‐nyi tɔwɛ 
mʋ yɛ, “Bamʋ nta ɩ lʋwɛ.” Nɩɩ mu‐nyi tɔwɛ nta ayɛpʋ mʋ 
yɛ, “Kʋtɔ kʋmaa mʋ nɩɩ ɔ tɔwɛ fanɛ yɛ fan waa mʋ, fan 
waa.” 



Nɩɩ Yesu tɔwɛ nta ayɛpʋ mʋ yɛ, “Fan saa 
nkyu bɔla alan mʋ kpini.” Ɩmʋ sʋ ba saa 
nkyu bɔla alan mʋ kpini bɩlɩbɩlɩ. Nɩɩ ɔ tɔwɛ 
ba mʋ yɛ, “Fan nyɛ ɩmʋ ɩkʋ naa sa nta 
ayɛpʋ ɔbɩlɩsa mʋ.” Nɩɩ ba waa kanɩn.



Nta ayɛpʋ ɔbɩlɩsa mʋ maa daa nuu nkyu mʋ nɩɩ i biliŋi 
nta mʋ kɩɩ mʋ, o wu fɛɛ ɩ bʋrɔn. Ɔ man nyi katɩn mʋ nɩɩ ɩ 
lɩɩ, amaa ayɛpʋ mʋ nɩɩ ba 
saa nkyu mʋ bɩrɛ be nyi. 
Nɩɩ ɔ tɩɩ ɔkyɩɩfɔ 
mu‐kuli mʋ lɩɩ ɩkaa sʋ. 



Nɩɩ ɔ tɔwɛ mʋ yɛ, “Ɔkʋmaa nɩmʋ ɩ daa kɩlɛɛ nta 
danbɩrasa pɔyɩ. Nɩɩ saŋa mʋ nɩɩ ɔkʋmaa nɩmʋ nuu bʋʋ 
mʋ, kɛ ɔ lan bɩya nta mʋ nɩɩ 
ɩ man bʋrɔn mʋ. Amaa fʋ 
taa ɩmʋ nɩɩ ɩ bʋrɔn yɩla ba 
fʋʋ saŋa nɩmʋ.” 



Ɩnɩmʋ ɩ gyɛ asɩn kyinkyinsa gyankpaasa mʋ nɩɩ Yesu 
waa. Ɔ waa ɩmʋ Kena kadɛ tɔ Galile 
ɔsʋwʋlɛ sʋ. Tʋtɔ nɩɩ ɔ lɛɛ mʋ 
bʋnyaa mʋ kaapʋ. 
Nɩɩ mʋ abɩɩlapʋ mʋ 
ba kɔɔlɛ mʋ gyii. 



Yesu maa ba Pita kɩkpaara sʋ mʋ, 
o wu fɛɛ Pita mʋ‐saa kyɩɩsa dɛ ɛɛ lɔ 
kibirima.



Ɔ kɩtaa mʋ kɩbaa tɔ nɩɩ kibirima mʋ kɩ yɛgɛ mʋ, 
nɩɩ ɔ kʋsʋ kɩtaa bamʋ kɩfɔ. 



Kalaatɩpwɛɛ maŋa kyɔwɛ maa dan ɛɛ tɩyɛ mʋ, nɩɩ asa 
ba taa alɔpʋ yɛ bamʋ nɩɩ nbwɩɩ libi ba tɛ bamʋ sʋ bɩya 
Yesu. Kadɛ mʋ asa kpini 
ba ba gyaŋɛ kɩkpaara 
maŋa kebunɔ.



Yesu kyɛ asa gaalaagaa alobi, nɩɩ ɔ gya nbwɩɩ libi lɩɩ asa 
gaalaagaa sʋ. Nbwɩɩ libi mʋ maa nyi Yesu sʋ mʋ, ɔ man 
sa bamʋ ɔkpa yɛ ba tɔwɛ kʋtɔ kʋ. 



Nɩɩ asa mʋ kpini ba kpan bamʋ n‐yɩɩ fɛɛ ba mata mʋ, lɩɩ 
fɛɛ ɔlʋn kʋ bʋ mʋ tɔ nɩɩ ɩ lɩɩ ɩ kyɛ bamʋ kpini alɔ. 



Nɩɩ asa ana akʋ ba sʋla mʋgʋlɛ‐mʋgʋlɛ‐nyɩn boobi kʋ 
bɛɛ bɩya Yesu.



Amaa sakyɔ sʋ mʋ, ba man nyɛ 
ɔkpa, nɩɩ ba taa ɔnyɩn mʋ dii obu 
mʋ sʋsʋ, katɩn mʋ nɩɩ ba taa 
ɩsɛ nyalɛ munla mʋ sʋ, . . .



. . . nɩɩ ba foti ɔbɔ opula mʋ nɩɩ 
Yesu bʋ mʋ kyɛɛkyɛɛ, nɩɩ ba 
kpɩlɩgaa ɔlɔpʋ mʋ, yɛgɛ ɔ dɛ 
mʋ kalan sʋ ba yɩla kasɛ.



Yesu maa wu kanan mʋ nɩɩ ba kɔɔlɛ mʋ 
gyii mʋ, nɩɩ ɔ tɔwɛ ɔnyɩn mʋ yɛ, 
“Mi‐bii, n taa fʋ alibi kɛɛ fʋ.” 
“Mɛ ɩ tɔwɛ fʋ fɛɛ, kʋsʋ taa 
fʋ kalan kɛ fu kpewu.”



Nɩɩ o loo ɔkʋlɩ tɔ nɩɩ mʋ abɩɩlapʋ mʋ ba buu mʋ loo.
Ba maa gyan ɔbʋn lala mʋ sʋ bee 
kpee mʋ, opula tɔ nɩɩ afuu lala 
i tigi yɛgɛ ɩɩ da apaa ii loo 
ɔkʋlɩ mʋ tɔ. Amaa yɛgɛ 
Yesu dɛ nsɩɩrɛ.



Ɔ lɛɛ bamʋ kɔnɔ yɛ, “Fanɛ mʋ nɩɩ fanɛ kɩkɔɔlɛ‐gyii kɩ 
man kyɔ, mɩnɛ ɩ waa nɩɩ fan sʋ kufuu kanɩn?” Nɩɩ ɔ kʋsʋ 
pʋntɛ afuu yɛ apaa mʋ sʋ, nɩɩ ɩ waa diin. Nɩɩ i kyinkyin 
asa mʋ, nɩɩ ba taasɛ yɛ, “Mɩnɛ nyɩmɩsa ndee? 
Halɩɩ afuu yɛ apaa 
gbaa ii nu mʋ asɛ.” 

Lɩɩ kanan mʋ nɩɩ Ɩbwaarɛ sʋ kebiti sa 
dulinyaa tɔ asa gaa sʋ mʋ, ɔ 

lɛɛ mɛ, Mu‐Bii kʋlʋn kpen mʋ sa, fɛɛ 
ɔkʋmaa mʋ nɩɩ ɔ kɔɔlɛ mɛ gyii mʋ, 

mɛɛ yɛ ɔ fɔyɩ, amaa ee biti ɔ 
nyɛ nkpa kakpaa.



Rom 3:23 Lɩɩ fɛɛ ɔkʋmaa nɩmʋ waa alibi nɩɩ ɔ pan Ɩbwaarɛ 
bʋnyaa mʋ.

Rom 6:23 Nɩɩ alibi kʋkɔka ɩ gyɛ lewu, amaa Ɩbwaarɛ kakɛɛ 
mʋ nɩɩ ɔ bɔla anɛ‐Nyɩrɩpɛ Yesu Krisito sʋ sa anɛ ɩ gyɛ nkpa 

kakpaa.

Hib 9:27 Fɛɛ kanan mʋ nɩɩ ɩ dɛ sa daadimaadi kʋmaa nɩmʋ 
yɛ o wu kɩlɩɩ kʋlʋn, kɛ mu lewu kamaa mʋ, Ɩbwaarɛ o gyii 

mʋ asɩn.

Efe 2:8,9 Lɩɩ fɛɛ Ɩbwaarɛ kabwaala mʋ sʋ nɩɩ ɔ mɔlɩgɛ fanɛ 
kpalɩ fanɛ kɩkɔɔlɛ‐gyii sʋ, nɩɩ ɩ man gyɛ fanɛ gbaa‐gbaa 

fanɛ awaasa sʋ, ɩ gyɛ Ɩbwaarɛ kakɛɛ nɩn. Nɩɩ ɩ man gyɛ ɔkʋ 
kusun sunsa sʋ nɩɩ ɔ nyɛ kamɔlɩgɛ, kɛ ɔkʋ ɔ man nyɛ 

kaapʋ mʋ n‐yɩɩ.



Rom 10:9,10 Nɩɩ fʋ kan taa fʋ kɔnɔ lɛɛ tɔwɛ yɛ, Yesu ɩ gyɛ 
Ɔnyɩrɩpɛ mʋ, nɩɩ fʋ kɔɔlɛ gyii fʋ kɔkɔlɔ tɔ yɛ Ɩbwaarɛ kyiŋi 

mʋ lɩɩ lewu tɔ mʋ, fii biti fʋ nyɛ kamɔlɩgɛ. Lɩɩ fɛɛ kɔkɔlɔ tɔ nɩɩ 
nyɩmɩsa ɩ kɔɔlɛ ee gyii, nɩɩ Ɩbwaarɛ kɔɔlɛ mʋ fɛɛ mʋ ɩkpa i 

kyiigi. Nɩɩ ɔ kan lɛɛ kɔnɔ tɔwɛ yɛ Yesu ɩ gyɛ Ɔnyɩrɩpɛ mʋ, ee 
biti ɔ nyɛ kamɔlɩgɛ.

Gyn 3:16,17 “Lɩɩ kanan mʋ nɩɩ Ɩbwaarɛ sʋ kebiti sa dulinyaa 
tɔ asa gaa sʋ mʋ, ɔ lɛɛ mɛ, Mu‐Bii kʋlʋn kpen mʋ sa, fɛɛ 
ɔkʋmaa mʋ nɩɩ ɔ kɔɔlɛ mɛ gyii mʋ, mɛɛ yɛ ɔ fɔyɩ, amaa ee 
biti ɔ nyɛ nkpa kakpaa. Lɩɩ fɛɛ Ɩbwaarɛ man sun mɛ, Mu‐Bii 
mʋ ba dulinyaa nɩmʋ tɔ, yɛ n ba bun kɩmʋ tɔ asa kʋpwɛ, 

amaa o sun mɛ nɩn yɛ n ba waa bamʋ ɔmɔlɩgɛpʋ.



1 Gy 5:11-13 Ɩnɩmʋ ɩ gyɛ asɩn mʋ yɛ, Ɩbwaarɛ sa anɛ nkpa 
kakpaa, nɩɩ kanɩn nkpa kakpaa nɩmʋ bʋ Mu‐Bii tɔ nɩn. 
Ɔkʋmaa mʋ nɩɩ ɔ kɔɔlɛ Obii mʋ gyii mʋ sʋ nkpa, amaa 

ɔkʋmaa mʋ nɩɩ ɔ man kɔɔlɛ Ɩbwaarɛ Mu‐Bii mʋ gyii mʋ man 
sʋ nkpa kakpaa nɩmʋ. N kyʋrɔɔ ɔwʋlɛ nɩmʋ sa fanɛ mʋ nɩɩ 
fan kɔɔlɛ Yesu gyii fɛɛ ɔ gyɛ Ɩbwaarɛ Mu‐Bii mʋ, kɛ fan nyɛ 

bɩɩ fɛɛ fan sʋ nkpa kakpaa

